
 

  

ᑲᓇᑕᐅᑉ ᒐᕙᒪᒃᑯᖏᑦ ᓴᖅᑮᔪᑦ ᑮᓇᐅᔭᖅᑐᕈᑎᖏᓐᓂ 
2023-ᒧᑦ 

 
ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᖏᑦ ᐃᑲᔪᖅᑐᐃᔪᑦ ᐊᑯᓐᓈᕿᔪᓄᑦ ᑮᓇᐅᔭᓕᐅᖅᐸᑦᑐᓄᑦ, 
ᐊᑭᑭᓐᓂᖅᓴᐅᑎᑦᑎᓇᓱᐊᖅᑐᖅᑎᑦ, ᐊᒻᒪᓗ ᐱᐅᓂᖅᓴᒦᖁᓪᓗᒋᑦ ᑲᓇᑕᒥᐅᑦ 
 
ᒫᔾᔨ 28, 2023 ᐋᑐᕚ, ᐊᓐᑎᐅᕆᔪ   ᑮᓇᐅᔭᓕᕆᔨᒃᑯᑦ ᑲᓇᑕᒥ 

ᐅᓪᓗᒥ, ᒥᓂᔅᑕ ᑯᕆᔅᑎᐊ ᐳᕇᒪᓐ, ᓯᕗᓕᖅᑎᐅᑉ ᑐᖏᓕᖓ ᐊᒻᒪᓗ ᒥᓂᔅᑕᕆᔭᖅ ᑮᓇᐅᔭᓕᕆᔨᒃᑯᓐᓄᑦ, ᓴᖅᑮᖅᑲᐅᔪᖅ ᑮᓇᐅᔭᖅᑐᕈᑎ 
2023—ᑲᓇᑕᒥ ᓴᓇᔭᐅᓯᒪᔪᖅ ᐸᕐᓇᐅᑎ: ᐊᑯᓐᓈᕿᔪᓄᑦ ᑮᓇᐅᔭᓕᐅᖅᐸᑦᑐᓄᑦ, ᐊᑭᑭᓐᓂᖅᓴᑦ, ᓯᕗᓂᑦᑎᓂᓪᓗ ᐱᐅᓂᖅᓴᒦᖁᓪᓗᒋᑦ. 
ᑲᓇᑕ ᐅᑎᖅᓯᒪᑦᑎᐊᖅᑐᐊᓘᓕᕐᒥᔪᖅ ᐳᕝᕕᕆᓐᓈᓗᒻᒥᑦ. ᑲᓇᑕᒥ ᒪᑭᒪᔾᔪᑎᔅᓴᐃᑦ ᐱᕙᓪᓕᐊᑲᓐᓂᓕᕐᒥᔪᑦ ᓴᓐᖏᓂᖅᓴᐅᓕᖅᑐᑎᓪᓗ 
ᑕᐃᑲᓂ G7−ᒥᑦ ᐊᕐᕌᓂᐅᓚᐅᖅᑐᒥᑦ, ᐅᓪᓗᒥᓗ, 830,000 ᑲᓇᑕᒥᐅᑦ ᐃᖅᑲᓇᐃᔭᓕᕐᒥᔪᑦ ᖃᓂᒪᓐᓇᐅᓚᐅᖅᑎᓐᓇᒍ 
ᐱᑕᖃᔪᓐᖏᑦᑐᑦ. ᐊᑭᑦᑐᕆᐊᕐᓂᖅ ᑲᓇᑕᒥ ᑲᑕᑉᐸᓪᓕᐊᓕᖅᑐᓂᓗ ᑕᖅᑮᑦ ᑎᓴᒪᐅᔪᖅᑐᓂᑦ ᐊᓂᒍᖅᑐᓂᒃ, ᐃᖅᑲᓇᐃᔮᖃᓐᖏᑦᑐᓪᓗ 
ᐊᑦᑎᓂᖅᓴᐅᓕᕐᒥᔪᑦ ᑎᑎᕋᖅᓯᒪᔪᑦ, ᐊᒻᒪᓗ ᑲᓇᑕᒥ ᐊᑭᑭᓐᓂᖅᓴᐅᓕᖅᐸᓪᓕᐊᔪᑦ ᐸᐃᕆᕖᑦ ᐱᓯᒪᔭᐅᕙᑦᑐᓪᓗ ᓱᕈᓰᑦ, 
ᐃᖅᑲᓇᐃᔭᖅᑏᓪᓗ ᐊᕐᓇᐃᑦ ᐅᑭᐅᓕᑦ 25−ᒥᑦ 54−ᒧᑦ ᖁᑦᑎᓂᖅᐹᒦᓕᕐᒥᔪᑦ 85.7%−ᒥ ᕖᕝᕗᐊᕆᒥᓂᑦ.  
 
ᑮᓇᐅᔭᖅᑐᕈᑎᔅᓴᑦ 2023 ᐱᕙᓪᓕᐊᓂᐊᖅᑐᑦ ᑕᒫᓐᖔᕐᓗᓂ. 
 
ᓄᑖᕐᒥᑦ ᓂᕿᑖᕈᑎᓄᑦ ᐅᑎᖅᑐᔅᓴᓂᑦ, ᑮᓇᐅᔭᖅᑐᕈᑎᒃ 2023 ᐊᑭᑦᑐᕆᐊᕐᓂᖓᓐᓂ ᐃᑲᔫᑎᖃᕐᓂᐊᖅᑐᑦ 11−ᒥᓕᐊᓂᒃ 
ᑲᓇᑕᒥᐅᑕᕐᓄᑦ ᐃᓚᒌᓐᓄᑦ ᐱᔭᕆᐊᖃᕐᓂᖅᐹᓄᑦ, ᐊᑭᑦᑐᓂᖅᓴᐅᓪᓗᑎ $467−ᓂᑦ ᐱᔪᓐᓇᖅᑐᓄᑦ ᐊᐃᑉᐸᕇᓐᓄᑦ ᕿᑐᕐᖓᓕᓐᓄᑦ; 
ᖄᒃᑲᓐᓂᖓᒍᓪᓗ $234 ᐃᓄᑐᐊᕐᓄᑦ ᑲᓇᑕᒥᐅᑕᕐᓄᑦ ᕿᑐᕐᖓᖃᓐᖏᑦᑐᓄᑦ; ᐊᒻᒪᓗ ᖄᒃᑲᓐᓂᖓᒍᑦ $225−ᓂᑦ ᐃᓐᓇᕐᓄᑦ, 
ᑕᒫᓂᐸᓗᒃ. ᒐᕙᒪᒃᑯᑦ ᑲᒪᓂᐊᕐᒥᔪᑦ ᒪᑯᓇᓐᖓᑦ ᑕᑯᔅᓴᐅᓗᐊᖃᑦᑕᖏᑦᑐᓂᑦ ᐊᑭᓕᐅᑕᐅᒋᐊᖃᓲᕐᓂᑦ ᐊᒻᒪᓗ 
ᐊᑐᖅᑐᐊᖅᑎᑦᑎᕙᑦᑐᓂᒃ, ᐊᑦᑎᓂᖅᓴᐅᓕᕐᓗᑎᓪᓗ ᐊᑭᓕᔅᓴᓂᒍᑎᓄᑦ ᕿᑐᕐᖏᐅᕈᑏᑦ ᓇᒻᒥᓂᕋᓛᖃᖅᑐᓄᑦ, ᐃᑲᔪᕐᓗᒋᓪᓗ 
ᑲᓇᑕᒥᐅᑦ ᑮᓇᐅᔭᒃᑲᓂᕐᓂᑦ ᐃᑉᐱᐊᔪᒻᒥᑲᓐᓂᖁᓪᓗᒋᑦ.  
 
ᓴᓐᖓᑎᒃᑲᓐᓂᖁᓪᓗᖏᑦ ᑲᓇᑕᒥ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐱᓯᒪᑦᑎᓂᕆᕙᑦᑕᖏᑦ, ᑮᓇᐅᔭᖅᑐᕈᑏᑦ 2023 ᐊᑐᐃᓐᓇᖃᖅᑐᑦ 
$198.3 ᐱᓕᐊᓂᒃ ᑭᖑᕙᖅᓯᒪᔪᓂᒃ ᐊᑭᓕᐅᑕᐅᒋᐊᓕᓐᓄᑦ, ᐃᓚᒌᓐᓄᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᑲᔪᖅᑕᐅᑲᓐᓂᖃᑦᑕᖁᓪᓗᒋᑦ, 
ᑲᓇᑕᒥ ᐊᕕᑦᑐᖅᓯᒪᔪᑦ ᐅᑭᐅᖅᑕᖅᑐᒥᓪᓗ ᖁᑦᑎᖅᐹᑦᑎᐊᒥᑦ ᐃᑲᔪᖅᑕᐅᔪᓐᓇᖁᓪᓗᖏᑦ ᑕᕝᕙᑦᑕᐅᑎᒋᐸᓗᓪᓗ ᑕᐃᒫᒃ 
ᐱᔭᐅᒋᐊᖃᕐᖓ. ᑮᓇᐅᔭᖅᑐᕈᑎᓂᒃ 2023-ᒧᑦ, ᒐᕙᒪᒃᑯᑦ ᓄᑖᕐᓂᑦ ᑲᓇᑕᒥ ᑭᒍᓐᓂᐊᖅᑐᓕᕆᓂᕐᒥᑦ ᐃᑲᔫᑎᔅᓴᓂᒃ ᓴᖅᑮᓚᐅᕐᒥᔪᑦ, 
ᐃᑲᔫᑎᔅᓴᓂᓪᓗ 9−ᒥᓕᐊᓄᑦ ᑲᓇᑕᒥᐅᑕᕐᓄᑦ ᐊᒻᒪᓗ ᑲᓇᑕᒥᐅᑕᐅᓐᖏᑦᑐᓄᑦ ᑭᒍᑎᓕᕆᔾᔪᓯᖏᓐᓄᑦ ᐊᑭᓕᐅᑎᔅᓴᓂᓪᓗ 
ᐊᑭᓕᔅᓴᖏᓐᓄᑦ ᑕᖅᑭᐅᑉ ᓄᓐᖑᐊᓂ. 
 
ᑮᓇᐅᔭᖅᑐᕈᑎᔅᓴᑦ 2023 ᐊᓯᔾᔨᕐᓗᒋᑦ ᕿᑐᕐᖏᐅᕈᑎᓄᑦ ᑲᓇᑕᒥ ᓴᓗᒪᓂᖅᓴᒥᑦ ᐱᕙᓪᓕᐊᒍᓐᓇᖁᓪᓗᒋᑦ, ᓵᓚᒋᓇᓱᐊᕐᓗᒋᑦ ᓯᓚ 
ᐊᓯᔾᔨᐸᓪᓕᐊᓂᖓᓅᖓᔪᓂᒃ, ᐊᒻᒪᓗ ᓄᑖᕐᓂᑦ ᒪᑭᒪᔾᔪᑎᔅᓴᓂᒃ ᑲᓇᑕᒥ ᓇᒻᒥᓂᖃᖅᑎᐅᔪᓄᑦ ᐃᖅᑲᓇᐃᔭᖅᑎᖏᓐᓄᓪᓗ. ᑕᒪᒃᑯᐊ 
ᐱᖃᓯᐅᔾᔨᔪᑦ ᐊᖏᔪᐊᓗᓐᓂ ᓴᓗᒪᓂᖅᓴᒥᑦ ᐊᑭᑭᓐᓂᖅᓴᓂᓪᓗ ᐆᒻᒪᖅᑯᑎᓂᑦ, ᒪᑯᓂᖓᓗ ᓄᓇᓕᓐᓂ ᓴᖅᑮᑲᓐᓂᖁᓪᓗᖏᑦ 
ᐃᖅᑲᓇᐃᔮᑦᑎᐊᕙᓐᓂᒥᑦ ᐊᑭᑐᔫᒥᔪᓂᒃ, ᐊᒻᒪᓗ ᑲᓇᑕᒥᐅᑦ ᐃᖅᑲᓇᐃᔮᑦᑎᐊᕆᖁᓪᓗᒋᑦ ᓱᓇᒃᑯᑖᓕᐅᕈᓐᓇᕐᓗᑎᑦ 
ᐊᑐᐃᓐᓇᖃᕐᓂᖅᓴᐅᓕᕐᓗᑎᑦ ᑲᓇᑕᒥᐅᑕᕐᓄᑦ ᐊᓯᖏᓐᓄᓪᓗ ᐃᓅᖃᑎᑦᑎᓐᓄᑦ. 
 
ᐊᕐᕌᒍᒧᑦ ᐸᕐᓇᐅᑎᓕᐅᕆᐊᖃᕐᓂᖏᓐᓂ ᑕᒪᒃᑯᓂᖓ ᑲᓇᑕᒥᐅᑕᕐᓂᑦ ᐊᑦᑎᓂᖅᐹᑦᑎᒍᑦ ᐱᓇᓱᐊᕐᓗᑎᑦ ᐊᑭᓕᔅᓴᑐᖃᕐᓂᑦ ᐊᒻᒪᓗ 
ᐊᑦᑎᓂᖅᐹᒃᑯᑦ ᐊᑭᓕᖅᓴᐃᔭᖁᓪᓗᒋᑦ (GDP) ᐊᑭᖏᓐᓂ G7, ᑮᓇᐅᔭᖅᑐᕈᑎᔅᓴᑦ 2023 ᐃᑲᔫᑎᖃᕋᔭᖅᑐᑦ ᑲᓇᑕᒥ 
ᐊᑦᑕᓇᐃᖅᓯᒪᓂᖅᓴᐅᓗᑎᑦ, ᑎᒍᔭᕐᓂᕐᓗᑎᑦ, ᐊᑭᑭᓐᓂᖅᓴᐅᓗᑎᑦ ᐃᓄᓐᓄᑦ ᓇᒥᓕᒫᑦᑎᐊᖅ ᑲᓇᑕᒥ. 
 

https://www.budget.canada.ca/2023/home-accueil-en.html
https://www.budget.canada.ca/2023/home-accueil-en.html


 

  

ᐅᖃᐅᓯᒥᓂᖅ 
 
“ᖁᕕᐊᒋᓪᓚᕆᑦᑕᕋ ᓂᕆᐅᒋᑦᑎᐊᖅᑐᒍᓪᓗ ᓯᕗᓂᔅᓴᕗᑦ ᑲᓇᑕᒥ ᐅᓪᓗᒥᐅᔪᖅ. ᑮᓇᐅᔭᖅᑐᕈᑎᖓ 2023−ᒥ ᓄᑖᕐᓂᑦ 
ᐊᑐᐃᓐᓇᖃᖅᑎᑦᑎᓗᓂ, ᒥᑭᓪᓕᕚᓪᓕᑎᒐᓱᐊᕐᓗᒋᑦ ᐊᑭᑦᑐᕆᐊᖅᐸᑦᑐᑦ ᑲᓇᑕᒥ ᐱᔭᐅᒋᐊᖃᕐᓂᖅᐹᓄᑦ; ᓴᓐᖏᓂᖅᓴᓂᑦ 
ᐋᓐᓂᐊᖅᑐᓕᕆᔨᒃᑯᑦ ᐱᓯᒪᑦᑎᓂᖃᕐᓗᑎᑦ, ᒪᑯᓂᖓᓗ ᑭᒍᑎᓕᕆᓂᕐᒨᖓᔪᓂᒃ ᒥᓕᐊᖏᓐᓂᑦᑐᓄᑦ ᑲᓇᑕᒥᐅᑕᓄᑦ; ᐊᒻᒪᓗ 
ᐃᑲᔫᑎᖃᕐᓂᐊᖅᑐᓂᑦ ᐱᕙᓪᓕᐊᓗᑎᑦ ᑲᓇᑕᒥ ᓴᓗᒪᓂᖅᓴᓂᑦ ᐱᕙᓪᓕᐊᓗᑎᑦ. ᐊᔅᓱᕈᓐᓇᑎᓪᓗᒍ ᓯᓚᕐᔪᐊᒥ, ᐱᐅᓂᖅᐹᖑᓪᓚᕆᑦᑐᖅ 
ᑲᓇᑕᒥᐅᑕᐅᒋᐊᖓ ᒫᓐᓇ.” 
ᒥᓂᔅᑕ ᑯᕆᔅᑎᐊ ᐳᕇᒪᓐ, ᓯᕗᓕᖅᑎᐅᑉ ᑐᖏᓕᖓ ᐊᒻᒪᓗ ᒥᓂᔅᑕᕆᔭᖅ ᑮᓇᐅᔭᓕᕆᔨᒃᑯᓐᓄᑦ 
 

ᐊᓯᖏᑦ ᐊᑦᑐᐊᔪᑦ ᑕᒪᑐᒧᖓ 
• ᑮᓇᐅᔭᖅᑐᕈᑎ 2023: ᑲᓇᑕᒥ ᓴᓇᓯᒪᔪᖅ ᐸᕐᓇᐅᑎᑦ: ᐊᑯᓐᓈᕿᔪᓄᑦ ᑮᓇᐅᔾᔭᔅᓴᔪᓄᑦ, ᐊᑭᑭᓐᓂᖅᓴᐃᑦ, 

ᓯᕗᓂᔅᓴᖃᑦᑎᐊᖁᓪᓗᒋᓪᓗ 
• ᑮᓇᐅᔭᖅᑐᕈᑎ 2023: ᐅᖃᐅᓯᕆᔭᖏᑦ ᓯᕗᓕᖅᑎᐅᑉ ᑐᖏᓕᖓᑦᑕ ᐊᒻᒪᓗ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 
• ᖃᓄᐃᑦᑑᓂᖏᑦ: ᓴᓐᖏᓂᖅᓴᐅᓗᑎᑦ ᐅᖁᒪᐃᓐᓂᓂᐊᖅᑎᒃᑯᑦ ᐱᓯᒪᑦᑎᖃᑦᑕᕐᓂᖏᓪᓗ 
• ᖃᓄᐃᑦᑑᓂᖏᑦ: ᐃᓅᓯᕐᒥᑦ ᐊᑭᑭᓐᓂᖅᓴᐅᖁᓪᓗᒋᑦ 
• ᖃᓄᐃᑦᑑᓂᖏᑦ: ᐊᑭᑭᓐᓂᓴᐅᖁᓪᓗᒋᑦ ᐊᖏᕐᕋᕆᓂᕋᖅᑕᖏᑦ 
• ᖃᓄᐃᑦᑑᓂᖏᑦ: ᑲᓇᑕᒥ ᓴᓇᓯᒪᔪᑦ ᐸᕐᓇᐅᑏᑦ: ᐊᑭᑭᓐᓂᖅᓴᐅᓪᓗᒋᑦ ᐅᒻᒪᖅᑯᑏᑦ, ᐃᖅᑲᓇᐃᔮᑦᑎᐊᕙᓐᓂᓪᓗ, 

ᓴᓗᒪᓂᖅᓴᒥᓪᓗ ᒪᑭᒪᔾᔪᑎᖃᖅᐸᓪᓕᐊᓗᑎᑦ 
• ᖃᓄᐃᑦᑑᓂᖏᑦ: ᐱᕙᓪᓕᐊᑲᓐᓂᖁᓪᓗᒋᑦ ᓴᐃᒻᒪᖃᑎᒌᒐᓱᐊᕐᓂᖅ  
• ᖃᓄᐃᑦᑑᓂᖏᑦ: ᓴᓐᖏᓂᖅᓴᐅᖁᓪᓗᒋᑦ ᐃᓚᓕᐅᔾᔭᐅᓂᖅᓴᐅᓗᑎᓪᓗ ᓄᓇᓖᑦ 
• ᖃᓄᐃᑦᑑᓂᖏᑦ: ᐱᐅᓯᕚᓪᓕᑎᒃᑲᓂᕐᓗᒋᑦ ᐱᔨᑦᑎᕋᐅᑏᑦ  

 

ᑐᑭᓯᒋᐊᕐᕕᔅᓴᑦ 
ᐱᕙᓪᓕᐊᔪᓕᕆᓂᕐᒧᑦ ᑐᑭᓯᒋᐊᕐᕕᔅᓴᑦ: 
ᐋᑐᕆᐊᓐ ᕙᐅᑉᓴᔅ 

